
Өөрийн мэдрэмжийг удирдахуй 
Ямар нэгэн зүйлийг өөрөө хүсээгүй ч гэсэн хийх нь хоёр нүүртэй үйлдэл үү? 

Өөрийнхөө эсэргүүцэгч бодлыг ялан дийлж, ямар ч байсан дуулгавартай үйлдэж 
амьдрах боломжтой юу? 

 
Стив Троксэл  
 
СИМОН ПЕТР ДАХИЖ ТОРОО ХАЯМААРГҮЙ БАЙСАН. Тэр бүтэн шөнөжин ажиллаад 
ядарч, сульдсан байсан. Маш их ажиллаад ямар ч загас бариагүйд түүний урам хугарсан 
байх. Бүтэн шөнөжин оролдож үзсэний дараа дахиж тороо шидээд, загас барина гэвэл 
түүнд боломжгүй мэт санагдсан.   
 
 
Гэхдээ Есүс түүнд “4 Тэрээр айлдаж дуусаад, Симонд 
—Усны гүн уруу нь оч, загасчлахын тулд тороо доошлуул гэхэд 5 Симон —Эзэнтэн, бид 
шөнөжингөө зүдэж зүтгээд юу ч бариагүй, гэхдээ хэлснээр Тань тороо доошлуулъя гэв.” 
/Лук 5:4-5/ 
 
Өөрийнхөө сул дорой байдал болон урам хугарал, итгэлгүй байдлыг үл тоож, Симон 
дуулгавартай тийн үйлдсэн. Хиймээргүй юм шиг санагдсан ч гэсэн дуулгавартай байж, 
дагах ямар чухал болохыг Петрийн өөрийн мэдрэмжийг ялан дийлсэн энэ үйлдэл, 
дуулгавартай байдал маш сайн харуулж байна.  
 
 
БУРХАНЫГ СОНСОХ  
Христитгэлт хүмүүсийн дунд нийтлэг яригддаг асуулт: “Бурханы хүслийг би яаж мэдэх 
вэ?”. Энэ бол маш чухал асуулт юм. Дуулгавартай болон дуулгаваргүй байхаасаа өмнө 
Бурхан биднийг юу хийхээр дуудсаныг эхлээд мэдэх хэрэгтэй.  
 
Сүнслэг өсөлтөөс нь үл шалтгаалан Өөрийнх нь нэрээр дуудагдсан хүн бүрт Бурхан маш 
тодорхойгоор хүслээ мэдүүлж, ярилцахад үргэлжид бэлэн байдаг гэдгийг мэдэгтүн. 
Харин “бид Түүний сонсдог уу” гэдэгт л асуудал байгаа юм.   
 
Гуравдугаар ишлэл дээр Өөрийг нь дагаж яваа хүмүүст номлохын тулд Есүс Симоны 
завин дээр гараад, газраас жаахан холдуулахыг гуйх үед Петр сул дорой загасчин л 
байсан. Есүсийн асуусныг хийж өгсний дараа Петр нарны дулаахан илчинд тайвширч, 
далайн зөөлөн салхинд үсээ илбүүлэн, давалгаанд зөөлхөн цохигдож буй хадыг хараад 
завиндаа суух боломжтой байсан ч тэр тэгээгүй.  
 
Одоо үеийн олон Христитгэгчид яг үүнтэй ижил сорилтод маш олон удаа соригддог. 
Шинэчлэгдэж буй мэдрэмж авах хүртлээ бид тухтай газар ороод, нэрээр минь дуудахгүй 
байх хэмээн “дуг хийж” байдаг.  
 
Бурханыг сонсох чадваргүй болтлоо маш их ядарч, залбирал дундаа Түүнийг сонсох 
тэвчээргүй болдог. Библийг ухаж төнхөж уншилгүй бусад зүйл сатааруулагддаг. 
Тоглоомын талбай дээр очоод Аавынхаа дуудахыг сонсдоггүй жаахан хүүхэд шиг 
болчихдог.  



 
Гэвч Есүс сургаалиа зааж дуусахад Петр анхааралтай сонсож л байсан. Есүс Петр рүү 
хашхирч, сэрээх шаардлага байгаагүй. Есүс аяархан ярихад Петр шууд сонссон.  
 
 
БУРХАНТАЙ САНАА НИЙЛЭХ  
 
Христитгэлт бид Бурханы хүслийг олж мэдэх бас нэгэн арга бол “Тэр ямар ч зүйл 
тушаасан би үйлдэхэд бэлэн байна” гэж урьдаас шийдвэр гаргах юм.  
Гэвч бид ихэвчлэн эсрэгээр нь үйлдчихдэг. Бурханы юу хэлэх, надаар юу хийлгэх гээд 
байгааг эхэлж сонсчихоод дараа нь хийх үгүйгээ шийддэг.  
 
“Та нар Намайг хайрладаг бол тушаалуудыг минь сахь.” Гэж Есүс хэлсэн. Лук 14:15 
Бид ичихгүй Эзэний өмнө очоод “Надад тохирч байвал би Таныг хайрлая. Таныг 
хайрламаар юм шиг санагдвал хайрлая. Өөр хийх ажилгүй болхоороо Таныг хайрлая” 
гэж хэлэхгүй биздээ.  
Гэхдээ Эзэний хүслийг мэдчихээд тийн үйлдэх үгүйгээ шийдэх нь яг ингэж хэлсэнтэй 
ялгаагүй зүйл юм. Харин зүгээр л Бурханы тушаалыг дагаж, дуулгавартай байх хэрэгтэй 
юм. Бурхан биднийг хүсэхгүй зүйлээ хий гэж Өөртөө дуулгавартай байлгахаар хүч 
хэрэглэхгүй.  
 
Абрахамын талаар бодож үзье. Бурхан “Абрахам аа!” гэж дуудахад тэр “Би энд байна 
/Эхлэл 22:1/” гэж хариулсан. Абрахам Бурхан өөрийг нь шалгаж байна гэж мэдээгүй 
харин Бурхан өөрийг нь дуудаж байна гэдгийг мэдсэн. Түүний хариулт дуулгавартай 
байдлыг харуулж байна. “Би энд байна” гэж хэлэх нь тухайн хүмүүсийн амьдралын 
соёлоор бол “таны хэлсэн болгоныг үйлдэхэд би бэлэн байна” эсвэл “Таны хүсэл бол 
надад тушаал” гэсэн утга илэрхийлдэг.  
 
Тэгээд Бурхан “Чи цорын ганц хайртай хүү Исаакаа аваад Мориа гэдэг газар уруу яв. Тэнд 
түүнийг шатаалт тахил болгон Миний чамд зааж өгөх тэр нэг уулан дээр тахин шатаагтун 
гэв.” Эхлэл 22:2  
Абрахамын хүсэл энэ тушаалын эсрэг байсан. Абрахам энэ тушаалыг сахимааргүй 
санагдсан гэвэл түүнийг доогуур үнэлсэн хэрэг болох байх. Мэдээж Исаакыг тахил болгон 
өргөх нь түүний хийхийг хүсдэггүй хамгийн хэцүү зүйл нь байх. Гэсэн ч Абрахам тийнхүү 
үйлдэхээр шийдсэн. Өөрийн мэдрэмжүүдээс үл хамааран Абрахам зориулалт гаргасан.  
 
 
БУРХАН АЖИЛЛАНА ГЭДЭГТ ИТГЭХ 
Маш их ном унш, өөрсдийнхөө үүрэг хариуцлагаа тултал нь ойлго гэж сургагдаж өссөн 
бид Бурхан хэн бэ гэдгийг гүнзгий ойлгож байж л дагах шийдвэр гаргадаг. Хүний доторх 
мөн чанар маань өөрийн хувь заяаг өөрөө шийд гэж шамдуулдаг байхад Христитгэлт 
бидний хэргэм зэрэг уг үүрэг хариуцлагаа Бурханд даатгахыг шаарддаг.  
Сэтгэл зүрхэнд юу хамгийн их хэрэгтэйг, нөхцөл байдал ямар байгааг хэн мэддэг вэ? 
Бүгдийг бидний сайны төлөө үйлдэх мэдлэг, мэргэн ухаан болон хүч чадал хэнд байдаг 
вэ? Хэн үнэхээр бидэнд хайртай вэ? Бурхан үнэхээр бидэнд хайртай.  
 



Исаакыг тахил болгон өргө гэж Абрахамд Бурханаас өөр хүн хэлсэн бил үү? Хэрэв тэгсэн 
бол Абрахам тэр хүнээр шууд тахил өргөхөөр соригдож байсан. Хэн нэгэн Симон Петрт 
явж дахиад тороо хая гэж хэлсэн бил үү? Хэрэв өөр хүн тэгж хэлсэн бол түргэн зантай 
Петр нөгөө хүнээ завинаас хөөх байсан байх.  
Петр ядарсан байсан бөгөөд загас барихгүй нь гэдгээ ч мэдэж байсан. Гэвч тэр Есүст 
итгэсэн учраас л “Та тэгж хэл байгаа учраас би тороо шидье” хэмээсэн.  
Абрахамын хувьд тэр энэ дэлхийн дээрх юунаас ч илүү хүү Исаака хайрлаж, нандигнадаг 
байсан. Гэвч тэр Бурханд итгэсэн учир “өглөө эртлэн босоод илжгээ эмээллэсэн….” юм. 
Эхлэл 22:3”  
 
Маш олон хүмүүс итгэл багатай байгаа учраас тэдний амьдралд Бурхан дуугүй байгаа 
юм. Бид Түүнд болон Түүний дуудлагад итгэдэггүй байхад яагаад Тэр бидэнд ажил 
даатгаж өгнө гэж? Өөрт нь хариу үйлдэх үзүүлэхгүй гэдгийг нь Бурхан мэдэж байгаа 
учраас маш олон Христитгэгчдэд Тэр дуудлагыг нь өгөөгүй байгаа юм.  
Бурхан биднийг аварсан гэдэгт итгэсэн ч Түүний шийдвэрт итгэж чадахгүй байвал 
хичнээн гунигтай вэ?  
Паул хэлэхдээ “Тиймээс та нар Эзэн Христ Есүсийг хүлээн авсан шигээ Түүн дотор 
алхахдаа” гэсэн. Колоссай 2:6  
Бид Есүсийг “Эзэн” гэж дууддаг ч Түүнд итгэх итгэлгүй, дагах хүсэлгүй байх нь яг үнэндээ 
Есүс бидний Эзэн болоогүй байна гэсэн үг.  
 
БУРХАН ЗААВАРЧИЛСНЫ ДАГУУ ХИЙГТҮН  
 
Бурханд дуулгавартай байх талаар юу гэж мэдэрч байгааг ярих юм бол бас өөр нэг сэдэв 
хөндөгдөнө. Бурхан биднийг мэдэр гэж биш харин үйлд гэж дуудсан. Есүс Петрт эрч 
хүчтэй байж, загасчилмаар юм шиг сэтгэл хөдлөлтэй бол гэж хэлээгүй. Харин Тэр 
“гүнзгий хэсэг рүү очиж, загас барихын тулд тороо шид” гэсэн. Петрт ямар ч мэдрэмж 
төрсөн, ямар ч санагдсан бай хамаагүй гүнзгий хэсэг рүү очиж, тороо шидэж болох 
шидсэн.  
Бид дуртай байсан ч дургүй байсан дагах ёстой бас нэг тушаалыг Паул бичиж үлдээжээ. 
“Уурлавч нүгэл бүү үйлд. Уур хилэн дээр чинь нар бүү жаргаг.” Ефес 4:26. Бурхан биднийг 
битгий уурла гэж хэлээгүй. Харин ууртай байхдаа гэм нүгэл (үйлдэл) бүү хий гэсэн. Нар 
жаргахаас өмнө биднийг уур хилэнгээ шийдвэрлэ (дахиад үйлдэл) гэж хэлжээ.   
 
Үүнтэй адилхан Есүсийн хэлсэн дараах үгсийг бодож үзээрэй. “Харин сонсогчдод Би хэлж 
байна. Дайснуудаа хайрла, та нарыг үзэн ядагчдад сайныг үйлд. 28 Та нарыг хараагсдыг 
ерөө, та нарыг доромжлогсдын төлөө залбир. Лук 6:27-28” 
“Сайныг үйлдэх, ерөөх болон залбирах нь үйлдэл боловч хайр бол сэтгэл хөдлөл юм. 
Үүнийг бид хиймээр санагдахгүй л бол хийж чадахгүй ” 
 
Харин эсрэгээрээ, Библи дээр хайрын тухай тайлбарлахдаа хайрлаж байгаа хүн өөрөө 
ямар мэдрэмж авч байгаагаас үл шалтгаалан хайртай хүндээ хамгийн сайныг зориулан 
үйлдлээрээ харуулдаг хэмээсэн байдаг. (Хайрыг хэмжихийг хүсвэл хайртай хүн хэр их 
золиос, өртөг гаргаж байгаатай тэнцүү гэж ойлгож болно. Биднийг гэсэн Есүсийн хайр 
бүрэн бүтэн байсан ба тэр хэмжээгээр бидний авралын төлөөс шаардагдсан). Сайныг 
үйлдэх, ерөөх болон залбирах нь хайраа харуулж байгаа үйлдлүүд юм.  
 



Есүс биднийг дайсантайгаа эелдэг харилц гэж хэлээгүй. Харин дайсантайгаа хайраар 
харилц гэсэн.  
Бурхан биднийг сэтгэл хөдлөлөө тэнцвэртэй байлгаж сурхын төлөө дуудаагүй шүү дээ. 
Тэр биднийг үйлд хэмээн дуудсан. Мэдрэмжүүдээс үл шалтгаалан үйлд хэмээн дуудсан.  
 
 
МЭДРЭМЖҮҮДДЭЭ БУРХАНЫГ ОРОЛЦУУЛ  
 
Хийх дургүй зүйлээ хийх дуртай гэж хэлэх нь хоёр нүүр гаргаж байгаа хэрэг. 
Мэдрэмжүүдээ үл харгалзан үйлдэх нь бас нэг төрлийн дасгалжуулалт. Петр дахиад 
тороо шидмээргүй байсан ч дуулгавартай  хийсэн.  
 
Сүнслэг галт тэргийг төсөөлөөд үзье. Үнэн бол бидний уурын хөдөлгүүр, итгэл бол 
бидний нүүрсний машиг бөгөөд амьдралд гаргах шийдвэрүүд маань ачааны хэсэг ба 
мэдрэмжүүд маань хамгийн сүүлийн бүхээг юм.  
Бурханы дуудлага болох үнэн бидний гал тэргийг газарчилдаг байхад итгэл бидний 
шатахуун болдог. Харин дуулгавартай байдал галт тэргийг хөдөлгөдөг бөгөөд 
мэдрэмжүүд дагаж явдаг. Бурханд өгөх хариу үйлдлээ мэдрэмжүүдээрээ шийдвэрлэх нь 
галт тэрэгний зогсоох тормосыг татаж байгаатай адил.  
Петр ямар хэмжээний загас бариснаа хараад мэдрэмж нь яаж өөрчлөгдснийг төсөөлөөд 
үзээрэй. Исаакыг тахил болгохгүй гэж Бурхан хэлэхэд Абрахамын мэдрэмж яаж 
өөрчлөгдснийг ч төсөөлөөд үзээрэй. Энэ хоёр түүх хоёулаа Бурханы дуудлагаар 
удирдуулж, итгэлээр өдөөгдөн, дуулгавартай байдлаар үйлдэл болж үр дүнд нь сул 
дорой байдал ба урам хугаралт эсвэл айдас болон бухимдал хэмээх сэтгэл хөдлөл, 
мэдрэмж нь гайхшрал, баяр хөөр болон догдлол, магтаал болж өөрчлөгдсөн байна.  
Петр, Абрахам адил бид ч Бурханы дуудлагаар амьдралаа удирдуулж, дуулгавартай 
дагахаар шийдэн үр дүнг нь итгэн хүлээх хэрэгтэй. Тэгвэл бид ч Бурханы эцсийн зорилгыг 
олж мэдэн, тэдний мэдэрсэн сэтгэл хөдлөлийн өөрчлөлтийг ч мэдрэх болно.  
Дуулгавартай байдал гэдэг нь Бурханы хэлсэн бүхнийг үйлдэх юм. Өөрсдийн 
мэдрэмжийг Бурханд даатган дуулгавартай байх тал дээр гол анхаарлаа хандуулвал 
бидэнд илүү амар байх болно.  


